Тақырыбы:  

«Логикаң қалай?» квест ойыны

Математикалық  квест  ойыны «Логикаң қалай?»
Мақсаты:
Білімдері мен біліктерін тәжірибеге негізделген пәнге байланысты қолдана білуге дағдылануы;

Міндеттері:

Өздігімен қиындықтардан шыға білу дағдысын қалыптастыру;

Ойлау, үйрену, ақпарат алу, тіл табыса алу, еңбекке қабілетті болу және өзін өзі қиындықтан шығуға тырысу сияқты қабілетттерін қалыптастырады;

адамдармен араласу және үйрену барысында пәндік білімдерімен оқулықтан алған білімдерін шын өмірде қаншалықты қолдана алатындығын дәлелдеу;  

Ойын барысы: Ойынға 3 адамнан тұратын 2 топ қатысады. 

Техникалық құрал: компьютер, проектор, жылжымалы экран.

Бағдарламалық жабдық: MS Power Point-та жасалған слайдтар.

Ұйымдастыру кезеңі

Мұғалімнің кіріспе сөзі:

Қайырлы күн, құрметті қонақтар, ұстаздар мен білімге құштар жас өрендер!
Көптеген оқушылар математика пәнін қызықсыз әрі іш пыстырарлық деп санайды, алайда осындай көз қарасты өзгерту үшін біз математикалық сауаттылығы  апталығы кезінде сыныптан  тыс шараларды қызықты етіп ұйымдастыру мақсатында  "Математикалық квест"-қызықты сайыс ойынын ұйымдастырдық  Бұл ойынды ойнай жүріп тапсырмаларды орындау барысында есептердің қиын екенін сезбей қызығына батып кететін жағдайлар орын алады. Квест тапсырмалары: 

Олай болса   І кезең [image: image2.jpg]



https://www.youtube.com/watch?app=desktop&v=bSaeIERI060 сілтемесі бойынша өтіп, видеосұрақтарға жауап беру

Екінші кезең тапсырмаларын орындау   үшін  мына секторлардың  әрқайсысыларың  біреуін таңдау арқылы қандай есепті шығаратындарыңызды өздеріңіз шешесіздер!

Сектор 1.
Балалар мерекесіне арналған концертке сегіз әнші қатысты. Концерт барысында әрбір әнші басқа әншілермен дуэт болып бір әннен айтып шықты.
Концертте барлығы неше ән айтылды? 

Сектор 2.
Екі қыстақтың арасы 10 шақырым Қырсық жолаушы күніне екі шақырым алға жүріп, кешке бір шақырым кейін қайтады. Қырсық жолаушы екінші қыстаққа неше күнде жетеді? 

Сектор 3.
70 туристің 35 - і ағылшын тілін, 36 - сы неміс тілін, 18 - і осы екі тілді де біледі. Қалғандары француз тілін біледі. Қанша турист француз тілін біледі

Сектор 4.
Блиц - турнир (Әр сұраққа 20 секунд беріледі)
1. Оң сандарға қолшатырдай, қалпақ болған беделі. 
Квадраттасаң егер оны, жоғалтасың сен оны
2. «Пропорция» сөзі грек тілінен аударғанда қандай мағынаны білдіреді? (ән)
3. Қай жануардың көзі 360 градусқа айналады (хамелеон).

Сектор 5.
Бір газет парағында 4 бет болады. Өткенде газеттің бір парағында 6 - шы және 19 - шы беттерінің болғанын көрдім. Газетте неше бет бар? 

Сектор 6. 

Сектор 7.
«Кенгуру» байқауы 1991 жылдан бастап Европада жыл сайын өткізіліп тұрады. Байқау 2009 жылы нешінші рет өтті? 

Сектор 8.

Автобуста кележатқан 30 жолаушыдан бірінші аялдамада5 әйел және 5 ер адам шығып кетті. Қалған жолаушылардың ер адамдары әйел адамдарынан үш есе артық болды. Бастапқыда автобуста қанша ер адам болды? 
Сектор 9.

1 2 3 4 5 6 7 цифрларының араларына қосындысы 100 болатындай етіп «+» таңбасын қалай қоюға болады? 

Сектор 10
Қара жәшік
Қара жәшікте жатқан затты бір дарынды жас бала ойлап тапты. Кезінде ол, әлемдегі ең бірінші, қол - араны ойлап тапқан болатын. Археологтар Помпея күлінің астынан осындай қоладан жасалған заттарды тапты. Ежелгі Грекияда бұл затты қолдана алу – аса кемелділіктің, ал оның көмегімен есеп шығара алу қабілеті – қоғамдағы жоғары бедел мен парасаттылықтың белгісі болып саналды. Осы зат архитектура мен құрылыста таптырмас құрал. Жүздеген жылдар бойы оның құрылысы өзгерген жоқ.
Қара жәшікте жатқан зат не? 

Сектор 11.
Айдар қағаз парағын бес рет бүктеді, сосын ол бүктеген қағазды тескен.
Қағаз парақты қайта жазғанда неше тесік шығады? 

Сектор 12.
Нұржан нысанаға дәл тигізсе 20 теңге алады, тигізе алмаса 15 теңге береді.
Нұржан 20 атыстан соң 225 теңге ақша алды. Ол неше рет нысанаға дәл тигізді? 

Сектор 14
Үш таңбалы санның цифрларының қосындысы 17 - ге, ал көбейтіндісі 64 - ке тең. Барлық мүмкін болатын сандарды көрсет
Сектор 15.
Орманда әр 40 м сайын Марат саңырау құлақ тауып отырды. Марат барлығы 20 саңырауқұлақ тапса, бірінші саңырауқұлақтан бастап соңғы саңырауқұлаққа дейін қанша м жол жүрген 

Сектор 16.
Қанат алдыңгүні 16 - ға толғанын, ал келесі жылы 18 - ге толатынын айтты.
Осылай болу мүмкін бе?

ІІІ кезең  Қызыл конверт- «Логика».
1. Қолданып жүрген сандарымыздың Отаны қай ел? (Индия)
2. Бөлінгіш пен бөлгіш тең болса ? (бөлінді  1)

3. Натурал сандар дегеніміз  ..... (бір нәрсені санау үшін қолданылатын сандар).

4. Түзу сызуға арналған құрал. (Сызғыш)

5. Тіктөртбұрыштың ауданын табу формуласы(S=ab)

6.  3  санының квадраты неге тең? (9)

7.  1 километр   1 мм ен неше есе ұзын? (1 000 000 есе ұзын) 

8. Күзгі күні кешкі сағат  10 дарда жаңбыр жауып тұр делік.  48 сағаттан кейін күн шығып тұруы мүмкін бе? (жоқ, түнде күн шықпайды)

9. Күн мен түн немен аяқталады? (н әріпінен)

10. Тортты  3 бөлікке бөлу үшін неше рет кесу керек? ( 3 ).

11. Ұзындығы, ені, көлемі, тереңдігі не биіктігі жок өлшем қалай аталады? (уақыт)

12. Екі оттықты қолданып он санын айтуға болады? (рим саны Х)

13. Бір сағатта неше секунд бар? (3600)

14. Квинтет деп аталатын музыкалық топ неше адамнан құралады? (5)

15. Қандай сағат тәулігіне тек 2 рет дұрыс уақытты көрсетеді
(тұрып қалған сағат)
16. Ертегідегі ешкінің неше лағы бар?(жеті)
17. Алманың жартысы неге ұқсайды?(екінші жартысына)
18. Өзен жағасында екі адам тұр, бір қайық бар және ол тек бір адамға арналған, соған қарамастан екеуі де өзеннен өтті бул қалай?(екі адам өзеннің екі жағасында тұрған)
19. Дәрігер емделушіге  үш укол жазып берді, арасына жарты сағаттан салып алатын, неше сағат ішінде бітіруге болады?

20. Біз күнделікті өмірімізде қолданып жүрген сандар қалай аталады? (Араб сандары)
Осымен ойын аяқталды
1. Ойыншылардың, ең қызықты сұрақты таңдауын сұраймын.
2. Осы ойын туралы және өздерінің көңіл - күйлерің туралы пікірлеріңді смайликтер арқылы білдірулеріңді сұраймын.

Соңымен ең қызықты сұрақ деп № сектордағы сұрақ жарияланады. Осы сұрақты жіберген ...................................... естелік грамотамен марапатталады.
Қорытындылай келе ең білгір, ең тапқыр ойыншы деп.............................. марапатталады.
Рефлексия
Ойынымызды Н. Назарбаевтың сөзімен аяқтауым келеді «Адамзат үшін ХХІ ғасыр жаңа технологиялардың ғасыры болмақ, ал осы жаңа технологияларды жүзеге асырып, өмірге енгізу, игеру және жетілдіру бүгінгі мектеп оқушылары сіздердің еншілігіңізде»

Сіздерге, балалар, рахмет айта отырып көздеген мақсаттарыңа сүрінбей жетулеріңе тілектеспін.
Назарларыңызға рахмет!

